
IRITZIA

Gezurra gailen
TXILLARDEGI

'% ETAk dirua nahi du Igle-
sias-engandik. ez informa-
ziorik. Alderantziz, poliziak
informazioa nahi zuen Guru-
ze eta Xabierrengandik, ez
dirurik. ETAKk Iglesias tortu-
ratzeak ez luke funtsik. Poliziak etarrak tortu-
rartzeak, bai.

Hala ere. Julio Iglesias Zamora leiho batetik
erori eta hilik agertuko balitz: lazo urdinekoek
ez lukete gertakari horretan inolako ‘normal-
tasunik” ikusiko, eta guk ere ez.

Julio Iglesias Zamora bapatean bihotzekoak
Jjota hilik agertuko balitz, berek ez lukete ba-
hitutakoaren heriotza ‘naturalean’ batere sine-
tsiko: eta zuk eta nik ere ez.

Hots, Gurutze Yantzi eta Xabier Kalparso-
roren heriotzak. poliziak ‘trato deferente” ema-
nagatik ere. guztiz ‘naturalak " izan direla kon-
datzen digute berek. Baina berek ez dute ho-
rrelakorik sinesten: eta guk ere ez.

Yantzi eta Kalparsoro modu ‘normalez” hil
direla diotenek, ez dute kondaira ‘ofizial” hori
sinesten. Espainiar komisarietatik pasa direnek
ere ez; eta ‘Amnesty International ek nekez.

Corcuerak ez du sinesten. Berak gutako
inork baino gutxiago.

Baina Espainiako legekeriaren defentsak
gezur hori botatzea eskatzen du.

Zergatik? Abertzaletasun armatuaren kon-
trako zapalketa errabiatuan, dena on. Gezur
sinesgaitza bera ere, zilegi eta ohore-iturri.

Arzalluzek, Buesak. Atutxak, ongi dakite,
zuk eta nik biok baino aisa zehazkiago, Cor-
cuerak gezurra esan duela. Nork sinets lezake,
gainera, Kalparsororen azkeneko izkribua bu-
ru-bero baten ‘ipuinak’ denik?

Berek badakite, eta guk ere bai; Corcuerak
gezurra esan duela; eta Arzalluzek, Ardanzak
eta Atutxak pentsatzen dutenaren kontra hitz
egin dutela egun hauetan. Ongi dakite Gurute
eta Anuk ez zirela heriorza naturalez hil. *Ai-
tzol” apaiza 1936an Ondarretako presondegian
heriotza naturale: hil ez zen bezalaxe

eDEIA

Aznarrek
hauteskunde
kanpainan
jarraitzen du

Nahiz eta Macia Alavedra Ge-
neralitateko Finantza arduradun
nagusiak ez zuen ezkutatu auto-
nomia guztietatik  hamaikak
onartutako formula ez zela erabat
Kataluniako Gobernuak lortu
nahi zuena, PFEZ lagatzeaz atzo
lortutako akordioak legegintzal-
dian egonkortasun perspektiba
bat eman diezaioke eta horrek,
Estatuaren interes orokorrentzat
baliagarria izateaz gain. bidea
rekita utziko du kataluniar na-
zionalistek aldeko botoa eman
dezaten aurrekontuei buruzko
eztabaidan.

Hori da Jose Maria Aznarren
benetako kezka eta. horretara, ez
du bere arrazoibide katastrofista
bazter uzten «herria hain honda-
tuta dago non beste hauteskunde
kanpaina batera hurbiltzen ari ga-
rela baitirudi» ziurtatzen due-
nean.

Sakonean horixe gustatuko hi-

HEMEROTEKA

THUEVOS.

&l

tzaioke bere adierazpenetan mi-
tinetako tonuari eusten dion eta
krisitik elkarrizketa eta negozia-
zioaren bidez irteten saiatzeko
interes guixi erakusten duen
PPko lehendakariari
EDITORIALA

e EL PAIS

Autonomien
finantzaketa

Horrela amaiera eman zaie ge-
hienetan egiaz negoziatzen ari
zirenarekin zerikusi guixi zuten

eztabaida antzuz betetako hain-
bat hilabeteri. Zenbait sektore ez-
tabaida hauvetaz baliatu  dira
PSOEren barne desadostasunak
eta alderdi horren eta Convergen-
cia i Unioren artekoak handitze-
ko. Ziur aski ez da beste gai ego-
kiagorik izan sektore ultrakon-
tserbadoreen demagogiarentzat,
teknikoki zer eztabaidatzen ari
zen ez bazekiten ere legegintzal-
dia desestabilizatzearren prest
baitzeuden eztabaidaren karika-
tura egiteko eta, are okerrago.
erregioen arteko  harremanak
pozoitu eta aberriaren urraketa
aldarrikatzeko. Baina zentzuzko
kritikak ere egon dira, eta horiek
proposamenaren anbiguotasune-

tan. teknikariek eta Administra-
zio  zentraleko  politikariek
emandako urrats kontraesanez
beterikoetan, eta behin baino ge-
hiagotan erantzukidetasun fiska-
laz zegoena desitxuratu zuten
zenbait autonomistaren gehie
gizko nahikarietan oinarrituta
egon dira. Bigarren kritika mota
honek hainbat gogoeta eragin be-
har ditu. Gobernuaren Kasuan.
arazo autonomikoen konponketa
ez luzatzeko Beharraz. Katalu-
niako nazionalisten kasuan, nor-
beraren argudioak hauts dema-
gogiko edo besterik gabe probo-
katzaile edo desegokiz apailatzen
direnean jasotzen diren lohiez.
EDITORIALA

Begira gelditu

AKI SEGUROLA

ZU bazoaz kalean eta ama
bat ikusten duzu bere haurra
jotzen. Bietako bat: amari era-
so ala ez-ikusiarena eginen
duzu. Lehenbiziko hori gaitz
da eta, beraz, ez zara begira
gelditzen ere ausartuko. Hori kanpoan: etxe-
zuloan zer gerta daitekeen ez duzu jakin nahi
ere. Ur horretan paseak garela eia ea ba zer
egingo diogun: itsutzen zara, lausotzen zara,
ahanzten duzu.

Orain jar ezazu Estatua familiaren lekuan eta
agian sekula ulertu ez duzuna ulertzen hasiko
zara. Estatukumeek ez diote sekula Estatuari
erasoko eta gelditzen zaien aukera bakarra
itsutzea da. ahanztea: ezin begira gelditu ere.
Hori kanpoan: Estatuaren gela-zulo eta barne-
tegietan zer gerta daitekeen ez jakinda hobe.

Beharbada usteko duzu gaiztoak direla. ba-
sakristauak, gizapiztiak: bestela ea ba nola li-
tekeen. Eta ez da hori: fedea itsua da eta itsu-
garria, eta zenbat-eta fededunago eta eskala-
foian gorago, orduan-eta itsuago. lausoago, er-
gelago, orduan-eta pailazoago eta txotxongi-
loago: politikono. juez, kazetari eta intelektua-
lek, gehiengo demokratikoa osatzen duten gi
zabanako ergeldu guztiek bezalaxe. aspaldi
saldu zioten arima Estatuari eta ez dira beren
itzalaren jabe ere

Beharbada usteko duzu harako hura putaku
mea dela etadimiti dezala. beste hauek hiltzaile
edo lagunizaile direla, eta demokraziaz erreze
latua ere bazaude, Eta ez da hori: demokrazia
baino fede itsugarriagorik ez da egundo asma-
tu, eta Estatuaren barnetegi beltzetako ikastaro
trinko zahurtuak ez dira horren errez bukatuko
ez behintzat Estatua estatu den bitartean, eta
berdintsu dio estatu hau edo hura, honelakoa
edo halakoa izan; beharbada abertzale zintzoa
zara zu eta horrexegatik nabarmendu nahi dizut
azken esan hor, etsi-etsian egon zaitezen

Ezin gara begira gelditu, baina, beste aldetik.
ezin gaitezke begira gelditu. ikusmira soilean.

lT7ENDARTAR]

Euskara: antzerki hutsa

Orain duela gutxi ETBko ‘plat6” batetan
egon nintzen kasualitatez, kamarek dena fil-
matzen zuten bitartean, berton antzezlari talde
batek eskena batzu nola antzezten zituen
ikus-entzuten. Gauregun gizartean euskarak
duen osasun psikologikoaren maila edo egoe-
ra nolakoa den jakiteko han izan nuen adibide
adierazgarri ezin hobea.

Aktore-aktoresek euskaraz ziharduten be-
ren paperak betetzen normaltasun guztiz
(euskara politean gainera). Baina bapatean,
zapla!!, hara hor nola zuzendariak «moztu!!»
othukatzen zuen bakoitzean, antzezlari guz-
tick automatikoki erderara jotzen zuten.

—«Berriz errepikatuko dugu. bakoitza bere
tokietara!!». zioen zuzendariak (euskara gal-
tzen ez zuen bakarra saio guztian zehar, nahiz
eta beti berari erderaz erantzuten zioten). Eta
berriz euskararekin jarraitzen zuten ‘sketch’
hura lantzen. ezertxo ere gertatuko ez balitz
bezala, beraien erdera errealetik dekoratuko
txantxetako euskarara salto eginaz naturaltsun
0soz. Hau elebitasun miresgarria!! Ni ez naiz
antzerkian aditua baina hizkuntza batekin

pentsatu ela beste batekin interpretaizea. eten-
gabe batetik bestera denbora laburrean iga-
roaz. bat ere komenigarria ez delatan nago
kontatzea nahi den historion sinesgarria egin
eta serioski dramatizatua izitea nahi bada

Behin dena ongi eta dotore lotu ondoren.
guk denok ETBren lchen kate euskaldunetik
ikus-entzun ahal izateko euskara hutsean. 1zan
ere, bastidore tartean, ezKutuan, zinemagin-
tzako profesionalek erabiltzen dituzten triki-
mailuetaz, ofizioak eskaturiko tranpetaz eta
pantaila atzeko itzalean egiten dituzten aka-
tsetaz., gu. teleikusentzule (hau hitz itsusia!)
gizaixook ezingo gara inoiz ohartu.

Konturatzen ahal dira beraiek?

Egun horretan, ETBko etxean jaso nuen
ikaskizuna erabat plastikoa bilakatu zen. Bai
jauna: euskara fikziorako hizkuntza, euskara
errepesentaziorako tresna. euskara itxurake-
riaren ibilgailu, euskara faltsokeriaren zerbi-
tzura. Zinea. filmagintza edo telebista artifizio
bat direlarik. euskara baino gezurrezko hiz-
kuntza gezurtiagorik ez dute aurkituko lagun-
garri hobetzat.

Egiazko gertakari hau aitzakiatzat edo
abiapuntutzat hartuaz. eta kontaturikoa Eus-

kalherriko beste arlo batzuetara zabalduz pa-
ralelismoaren bidez, egia trixte eta mixerable
honetaz konturatu gaitezke. zera. ETBko fil-
meren batetan. benetazko bizitzan moduan,
protagonistari. edo gutariko edozeini —«Ez
nazazu utzi maitea, asko maite zaitut» (fik-
2i0a)— entzuten diogun bakoitzean «;Cor-
ten!» delako famatua datorrela. eta ondoren

«Habra que repetir otra vez, jo, qué fasti-
dio...» (errealitatea)— ulertu behar dela en-
tzun dugunaren ordez. mundu guztiko hemen
gelditzen den zokoraturiko euskara bakar eta
azkena. antzezlarien gisa, ‘kartonpiedraz’
eginiko dekoratu bat besterik ez bait da.

Ez dago 0so azkarra izan beharrik niri egun
horretan gertaturikoa egunero gertatzen dela
ulertzeko (nonnahi eta normalizaturik: politi-
Kkan, ikastetxeetan, lagun artean, etxe barruan,
kulturaren inguruan, etab). «;Corten!» horrek
itzularazien gaitu loalditik errealitatera. A zer
mozketa!!!

—«Qué fastidio, tener quer repetir otra
vez... jen euskaral».

ASIER LASPIUR

Donostia

VAIA JARRITA

I Poesia !
Eguna

Euskal Herriko lehendabiziko
poesiaren eguna

ez bedi izan gaua bezela
tristea eta iluna,

ez bedi izan hiltzera doan

maitalearen jarduna,
ezta aidean galtzen ari den
kantu baten othartzuna,
baizik udazken lurrak bezela

fruitua emango duna.

JON MAIA

